
NARONAA

Musa takada siiksde
Isarailano kunna gbdarannan 9:1-14:45, 20:1-

21:35
Balamu 22:1-24:25

9

Vinla dikpekenaa

1 Dikiri ya 0 Musane Sinai ghdrannan Isarailano
bona Misila wé plade mo kdaku gun a pi
2 Isarailano g5 Vinla dikpe ke a goroa. 3 A dikpe
pi ke mo dikina goro géro donsariden okosi. A ke
1aks ma dadre na pinki ku a dokaya kd ma daareno.

4 Musa 0 Isarailanone 0 Vinla dikpe ke, 5 aku o
dikpe pii k¢ Sinai gbarannan mo kaaku goro géro
donsariden okosi. O ke laki Dikiri © Musane na
pinki. 6 Gbgékenos ku gwe 0 gbasi vi ku 0 o na geea
ydi, aku odile 0 Vinla dikpe ke z1 birearo. Aku 0 gee
0 Musa ku Harunao 1e zi birea g3n» 7 0 pi Musane:
G¢ ya musu o ghaa 1. Bsyai 0 giwere 0 su ku ghano
Dikirine ku 6 gbénoo a goroaa? & Musa werima a
pi: A ze ari ma ma laka Dikiri ni o 4 ya musu na.
9 Aku Dikiri pi Musane: 10 N o Isarailanone, t6 f
gbgkeno ke n burino kpé ghasi vi g¢ ya musu, ke
0 gte Wete zaz4a ken, oni f5 0 Vinla dikpe kemene
kpekpe. 11 Mo plade goro géro donsaride okosin oni
dikpe p1 ke. Oni sd ndbo s6 ka burodi futenasario
ku 14 kyakyaao. 12 Osun a ke t6 gu d>aro akuis3 Osun
sd piwa ke éro. Oni Vinla dikpe pi ke lakd ma ditedre

na pinki. 13 Gbg ku adi gba léro akuds> adi g¢ wéte
kearo, t6 a gi Vinla dikpe pi kei, 0 ade bo a ghéno té,
zaaku adi sumene ki ghao a goroaro. Ataariniwia
musu. 14Boasu ku a ku 4 t¢ akus3 a ye a Vinla dikpe
kemene, séde a ke 1akii ma a doka diteare na. Boasu
ku bedeo 1 pinki ya dok3nome.

Téluku dana bizakutala
(Bon 40:34-38)

1571k 0 bizakuta ka db, téluku pii da séeda kuta
pila. Naana zaa okosi ari gu gee a ddo téluku pi ku
kuta piimusulan té ba. 16 Len adig3 kun le goro sinda
pinki, adig> ku kuta pila fanantg, gwaani s3 lan té
ba. 17T6 a go kuta piia, aku Isarailano di fute ku
tdo. Gu ku téluku pii zén, gwen 0di bura katen. 18 T4
Dikiri mdnne le, 0di bura fute. Té a mdnne do, odi
era 0 bura kate. To téluku pi da kuta pila s3,  buraa
dig> katename. 19 T6 téluku pi ten goro pla ke kuta
pila, 0dig Dikiri ya ma, 0di bura futero. 20 Zikenoa
téluku pii di goro pla ke kutalaro. T6 Dikiri mdnne,
odi bura kate, t6 Dikiri éra a mdnne do, akd 0di bura
fute. 21 Zikenoa s5 téluku pii di ze gu dok3no fiti zaa
okosi ari konko. T6 a goa konko, aku 0di bura fute.
Fanantg ke gwdanin ya, to téluku pii goa, 0di bura
futeme. 22 T6 téluku pii g5 zena kuta pila goro do ke
mb> do ke we don y4, 0dig5 katena buran, odi futero.
T6 & goa, aku 0di bura fute. 23 Odi bura kate ke 0 bura
fute Dikiri 1¢ sariro. Odig5 Dikiri ya ma laki a da
Musane a 0rine na.

10

Andurufu kakaki men plano

1 Dikiri ya 6 Musane a pi: 2 N kakaki pi mén
pla ku andurufu ku 0 gbéghé manamanao ghéno
kakaraho U de 0 bura fute. 3 Té 0 kakaki pino pg,
gbéno ni su 0 kakaranyi n pinki dakareki kpélelea.
4T6 kakaki mén don 0 p¢, Isaraila buri don'arede
ki 0 de kina 0no mé oni su 0 kakaranyi. >Té6 0
kakaki pino pe kd yisampanaao, gh¢ ku n bura ku
ifdboki kpano mé¢ oni bura fute kdaku. ¢ Té 0 a
gén plade pt ku yisampanaao, ghé ku 1 bura ku
genomidoki kpano mé oni bura fute. Kdkakipena ku
yisimpanaao plime ghéno dana zén seeda 0. 7T 0
ye 0 gbéno kakara, 0g3 pé yisampanaa sari.

8 Haruna né sa'orino mé oni kakaki pino pé. Anig5
dedre doka U goro sinda pinki, ak3no kd & burino.
9 Gors kul a ka & busun, t6 aten gé z1 ka ka & ibere
kud oni su 0 fute kddono, agd kakaki pino pé ku
yisimpanaao, de d yale a do maku Dikiri 4 Ludagu,
mani 4 bo & iberee pino o1. 10 Gors ki dten ponna
ke s3, dikpen ya, mo dufu goro kdaku zin ya, ags
kakaki pino pé & sa'opo ki 0di ka tén a té kdnoa ku
a sdabukpana sa'opono, 4 ya ni domagu. Makdmse
Dikiri 4 Luda .

Isarailans futena Sinai

11 Wg plade mo plade gor> barode zi, téluku
g0 seeda kutala, 12 aku Isarailano buiraa fute Sinai
gbarannan, Oten bura $3s3 ari téluku gée a ze Parani
gbarannan. 13 N bura futena kdakun gwe. O ke laki
Dikiri da Musane a 0rine na.

14yuda zikarino mé 0 bliraa fute ga ku gdao kdaku
kd n tutaao. Aminadabu né Nas3me 11 don'arede
0. 15Zua né Netanelime Isaka zZikarino don'arede u.
16 Eloni n¢ €liabume Zebuluni Zikarins don'arede 1.

17 Gesomu burino ku Merari burins kuta pii ghoro,
aku 0 s¢ 0 dao zén.

18 Aku Rubeni Zikarino buraa fute ga ku gdao
ki n tutaao. Sedeu né Elizume n don'arsde
0. 19 Zurisadai né Selumielime Sime> zikarino
don'aresde U. 20 Deweli né €liasafame Gada zﬁkarma
don'arede u. 21 Aku Koa burins Luda p3no s¢ 0 dao
zén. O kuta pii d> ari 0g5 ka.

22 Ak €flaimu zikarino buraa fute ga ku gdao
kd n tutaao. Amiudu né €lisamame N don'arede
0. 23 Pedazu n¢ Gamaliclime Manase zikarino
don'arede u. 24 Gideoni né¢ Abidame Biliaminu
Zikarino don'arede U.

25 Aku Da Zzikarino buraa fute gd ki gdao ki n
tutaao. M3Kk3no mé 0dig3 té Kpekpe. Amisadai né
Ayezame 1 don'arede U. 26 Jkorana né Pagielime
Asa Zikarino don'arede U. 27 Enana né Airame
Nafatali zikarino don'arede u. 28 Lakii Isarailano di
bura futefute 0g3 tétek3i nan gwe ga ku gaao.

29 Obabumse Musa anzure Rueli n¢ 0, Midia
burime. Musa pine: Oten da zén 0 g¢ busu ku Dikiri
pi 4ni 6 gban. N m3 n gé koo, 6ni ya mana Kkenne,
zaaku Dikiri nnamana gwe 1¢ sewere. 30 Aku a
pine: Mani géro, mani era ma busun ma bedeno

Kinaame. 31 Musa pi: N ya nna. Nsun 6 ténlo, zaaku
1 burakateki mana d3 akds3 mok3n mé ini ke 0 wéde
U. 32T6 n ge kuoo, 6ni yad mana ku Dikiri ni kewere
kenne se.

33Isarailano buraa fute Dikiri kpi sare 0 tda 0 goro
aaks. O do are ku Dikiri baka kunna kufiwo akpatiio
de a burakiki monne. 34 T6 0 fute 60 da zén, Dikiri
téluku pii dig5 kunla fanants. 35 T 0 da zén ku
akpatiio, Musa di pi:

N fute Dikiri, de n iberens faksa,

n zangurino baa lénne.

36 T 0 dite, Musa di pi:

Dikiri, n era n su Isaraila dubu ighangbanoa.

11

Dikiri té futenaa

I Tsarailans zuka ka Dikirii n warikena ydi. Ka
Dikiri ma, a po fg, aku a té fute 1 té, f bura kpado t¢
kul. 2 Aku gbhéno wiki 1¢ Musaa. Ka a wé ke Dikiria,
aku té pii z&. 3 Aku 0 t5 kpa gu piine Tabera, ku
Dikiri té fute 1 té gwe yai.

Dikiri kpekpsrswino gbarsnaa

4 Buri pandenon ku Isarailano té, oten p3ble
pande ni de, aku Isarailanon ten 35 do se 0 pi: Man
6ni ndbo len 0 s6o0? 5 Oten kpd ki o so Misila 6
poyeinaaa bege ke ku pléno ki gbezeno kit ef>no ku
arubasano ku arubasa gizonoo. ¢ Tera sa ¢ 1¢ ga,
zaaku odi p3ke lero, séde mana di baasiro.

7Manaa piwé kete, a delanli's bame. 8Isarailano
di séte 0 15 gbén ke 0di z5 gon. Odi disa 0 kara keo. A
nna lan kara asdnaa ba. 9 T6 pli kpa buran gwaani,
akd manaa pii di kite se.

10 Musa ma Oten 35 do onle ki onleo. Dikiri po f&
manamana, aku a ke Musane ini 11 a pine: B3ydin
nten wé tdmaii? Ma yd kpate mé a kenne vani, aku
n gbhg pino gwana aso dimenee? 12 Makd mé ma gbg
pino ndo siya? Makd mé ma n1ya? B3ydi n pimene
ma n ku kpe 1an nérande ba ma gé kinwo busu ku
nla da n dizinonenn? 13 Mdkpan mani ndbo len ma
kpa gbg pinoa n pinkii? Zaaku Oten 3> domene Oten

pima 1 gha ndboo 0 s6. 14 Mani f5 ma gbg pino aso
s¢ n pinki madoro, zaaku 1 aso demala. 15 TG len Ini
kemene le, i t6 ma n ponna le  ma de g3no. Nsun té
ma wari pi ke doro. 16 Aku Dikiri pine: N Isaraila
gbg z3k3 ku n 1 d5 don'arsde tino kakara ghénon
baaak3 akuri n su kinwo dakareki kuta kia 0g3 ku
kinwo gwe. 17 Mani kipa ma ya onne gwe ma a
Nini kd & kimma kpado go ma dinne, oni ghéno
gwana aso s¢ kinwo de nsung3 nn sena ndo doro yai.
18 N 0 gbénone 0 ghd bo 1 zidane zia y4i, oni nbo le
0 s0. Zaaku 0 % ddmene 0 pi, man Oni nbo len la
0 s60? O pi 0 sdna Misila. Abire yain mani i gha
ndbo 0 s6. 19 Oni s6 adi ke goro donlo, gors planlo,
goro sooronlo, goro kurinlo, goro baronlo. 20 Oni
s6 mo do ghangban ari a bo n yin a ni bo n pon.
Zaaku maku Dikiri ma ku n t¢, akd 0 pa kpamai. O
zuka d>ma 0 pi, b3ydi 0 bo Misilai? 21 Akd Musa pi:
G3gbhénon ku kdmao ta gin ghénon dubu waa aaks,
akud n pi Ini ndbo kparhma 0 sé ari mo do ghangban
ya? 22 Bee t6 0 sano ku zuno dede dasidasi, ani
mirhma ya? To 0 isira kpdno sete pinki, ani mimma
ya? 23 Dikiri wea a pi: Ma ghana ni Kénloo? Ini e
tera, t6 ya kd ma Onne ni ke ke ani kero.

24 Musa bo a Dikiri ya pino Orine. A Isaraila ghé
z53k3no kakara gbénon baaak3 akuri a n z¢ 0 lika kuta
piii. 25 Ak Dikiri Kipa téluku gin & ya o kdao. A a
Nini ku a kua kpado go a di gbg z3k3 ghénon baaak3
akurii pinone. Kd a a Nini pii difine le, 0 annabikeya
0, abire ghera odi era 0 ke doro. 26 Gbg ka Musa i
s¢ gbénon plano g5 buran, ghé do tin €ledada, ghé
do s3 Medada. Odi g¢ kuta kinaaro, ama Nini pii

surhma se, akd 0 annabikeya 0 buran. 27 Kefenna
ke baa l¢ a gee a pl Musane: €ledada ka Medadao
ten annabikeyd o buran. 28 Nuni n¢ Yosuame Musa
kpaasi U zaa a kefennakegoroa, aku a pi: Baa Musa,
n girine. 29 Akd Musa pine: Nten nesegsba ke kiniwo
ma yd musun ya? To Dikiri a Nini di a ghénone 0
g5 annabino U 11 pinki, 8 manaroo? 30 Aku Musa éra
buran ku Isarailans ghé z3k3> pinoo.

31Dikiri to 1a bo isira kpa a su ku kpekperswino, 0
da burala. O lika buiraai gu sinda pinki & ka tédgors do
1, akds3 11 vurana lei ka gasakuru pla. 32 Fanantg
birea ku gwdaanio ki a gu laa donaao 0 fute 0 gee 0
kpekperewino kiku. Gbg ku adi kaku dasiro kaku
buruma baro. Aku o fate a kori k&. 33Ka 0 a ndboo
da 1 lén gono, odi le 0 s6 dasiro, akd Dikiri po fenyi
a gagagyd kangu. 34 Aku 0 t5 kpa gu piine Lé'idens
Mira, zaakd gwen 0 gbé kd ndbo 1¢'i i kuno vin.

35 Aku Isarailano fute gwe 0 gée Azero 0 goro pla ke
gwe.

12

Miriamu ku Harunao Musa taari'enaa

1 Miriamu ka Harunao Musa taari € Etiopia no
ki & s¢ ya musu, zaaku a Etiopia no s¢. 20 pi:
Musa adon Dikiri dite a ya 0 a gai ya? Adi o 6 gai
seroo? Dikiri ya pii ma. 3 Musa bi gbg buseeme, a
sdra ku andunia gunlo. 4 Gwe g5no Dikiri pi Musa
ku Harunao ko Miriamuoone: A bote & gé dakareki
kuta kia a gbgnon aaks. Akd 0 gée 1 gbénon aak3 n
pinki. 5 Dikiri kipa téluku gun a z¢ kuta pi kpélelea.
A Haruna ku Miriamuo sisi, akt 0 nai 11 pla 11 pinki.

6 A pirne: A ma ya ma. T6 ma annabi ke ku & t¢,
madl bo ma sua wégupu gun madi yd one nana
gimme. 7 Ama a de le ki ma zdbleri Musaoro.
Zikeri ndanideme ma on ghéno té 1 pinki. 8 Odi ya bo
k5 1én. Madi y4 one ma a ke utenero. Adi wé si ma
takale. A ke dera 4di ma z>bleri Musa taari'ena vina
keroo? 9 Aku Dikiri po fenyia a td o.

10Ku téluku pii go kuta pila, kusu da Miriamula
g51>, & pura ki 1dn buu ba. Kd Haruna lite & a gwa,
a & kusu daala, 11 akd a pi Musane: N yd nna Baa!
Nsun té 0 y3nkoya taarikenaa ght lero. 12 Nsun té
ags de lan né ku 01 g¢ 0 a me kpado yakanaa baro.
13 Musa %> d> Dikirine a pi: Luda, n ya nna! N
a werek3a. 14 Aku Dikiri pine: T6 a de mé a 1€'i
fi a annwa, ani kene wé'iya U ari goro supplaroo?
O bo kaao bura kpe goro suppla gia, ghasa 0 a si.
15 Miriamu ku bura kpe ari goros suppla. Isarailans
di da zénlo sé ku 0 ¢ra 0 a si. 16 Abire ghbera 0 fute
Azero 0 gé¢e 0 buraa kate Parani gharannan.

13

Gu'asirigwari gbénon kuri aweeplans zinaa
1Dikiri pi Musane: 2N ghzno, zi 0 g¢ Kanaano busu
ku maten kpa Isarailanoa yake. N n dizino buri ghé

kd 0 de don'arede tno s¢ men dodo n 1 zI. 3 Aku
a n gbare le bona Parani gbarannan 1aka Dikiri o

na. Gbé pino bi Isaraila don'aredensme 1 pinki. 4N
tinon di:

Rubeni burino gin Zaku né Samua,

5 Simes burino gun Ori né Safata,

6Yuda burino gun Yefune né Kalebu,

7Isaka burino gin Yusufu né¢ Igalj,
8 Eflaimu burino gin Nuni né Osea,
9Biliaminu burino gun Rafu né Palliti,
10 Zebuluni burinos gun Sodi né Gadieli,
11 Yusufu né Manase burino gin Susi né Gadi,
12Da burino gun Gemali né Amiceli,
13 Asa burino gin Mukaila n¢ Setu,
14 Nafatali burino gun Vofosi né Nabi,
15 Gada burino gin Maki n¢ Gueli.
16 Gbg kd Musa 1 zi busu yakenon gwe. Musa t3 kpa
Nuni né Oseane Yosua.

17Kd Musa teni 1 zI Kanaano busu yake, a pifine:
A bote kui Negevi gbédrannao a di busu gusisidea. 18 A
gwa laka busuu pi de na, to a ghénon ghana kes3 0
buse, t6 0 dasi kes3 0 dasiro, 19t6 11 busu mana kes3
a vani, t6 n wétenon bini vi kes3 a viro, 20 t6 a zite
ghanakes3 & busa, t6 a lino vikes3 & viro. A kokari ke
a busuu pi lineno séte a suo. Zaaku geepi né kdakuno
mana goron di. 21 AkU 0 gee 0 busuu pii yake zaa
Zini gbdrannan ari Reobo, Lebo Amata kpa. 22Kua 0
bate kd Negevi gbarannao, 0 ka €blonu, gu ka Anaki
burino Aima kd Sesaio kd Talamaio kun. €blbnu
katena Zod ku a ku Misila 8 we supplame. 23Ku 0 ka
€sekolu guvuten, 0 geepi liney3 do z3 gwe 0 10ko lia,
aku gbénon planon sena. O bisi ku kakapuraoo s¢
do. 240 t5 kpa gu piine Esekolu guvute, geepi liney3
ku Isarailano z3 gwe yai. 25 Ku 0 busuu pii yake gors
bupla, aku 0 ¢ra 0 su.

Gu'asirigwarins baarukpanaa
26 Ku 0 su Kadesi, Parani ghdrannan, 0 gee Musa
kd Harunao ku Isarailans Kinaa pinki. O su ku

baaruuo Isarailanone n pinki, aku 0 busuu pi lineno
mdNAne. 27 O ya pii ghd Musane 0 pi: O ge busu ku
n 6 zin. Vi ku z3'io di gwe. A linenon di. 28 Ama
busupidens ghana. N wétenon bini vi akus3 i wéte
pinon z3k3 manamana. O Anaki burino é gwe
se. 29 Amalekinon ku Negevi gbdrannan. Itino ka
Yebusino ki Amorinon ku busu gusisiden, akus3
Kanaanon Kku isira sare ku Yoda sareo. 30 Kalebu
ghéno 1¢ yite Musa are, aku a pi: O gé 0 busu pi si,
zaak Oni f5 0 Z1 blerhma. 31 Aku gbé ki 0 gée kdaono
pi: Oni 5 0 1éte ghe pinoaro, zaakd 1 gbdna dedla.
32 Ak 0 busu ku 0 yakee pi gya bo Isarailanone 0 pi:
Busu ku o yakee pi bi busu ku adi a gbéno m3mome.
Gbé kui 0 nn é gweno 1 pinki bi ghé ghdnanome. 330
ghé ghdnagbanano & gwe Anaki burino 0. O 6 zida
e lan babaneno ba, len 6 de le  wén se.

14

Isarailans bona Dikiri kpe

1Isarailano ten wiki ghéna 1¢ 1 pinki, 0ten 3o do
gwaani pia. 20 zuka d> Musaa ku Harunao 1 pinki
0 pinne: TO o gaga Misila kes3 gharannan la, de a
ke mana. 3 B3ydin Dikiri ten td ktioo busuu pinn?
Oni 6 dede ku fenedaome, oni 6 nogbéno ka 6 néno
kuku. O erana Misila sdnaroo? 4 Aku o piksne: O
don'arede bo 0 era 0 ta Misila.

5> Musa kud Harunao wute 1 nesele kutena pari
are. 6 Ak busuyakerino gbénon pla Nuni né Yosua
ku Yefune né Kalebuo 1 utans gaga 0 kéké 7 0 pi
ghénone: Busu ku o boten o yakée pl mana man-
amana. 8 Té ¢ ya ka Dikirigu, ani g¢ kioo busuu

pin, buisu ka vi ki z3'io din piia, & 6 gha. 9 Asun bo
Dikiri kpero. Asun vina ke blsupidenonero, zaaku
0 p3blenome, 0 uteki vi doro. Dikiri ku kuoo, asun
Vina Kkero.

10 Gbe sinda pinki teni pi 0 1 papa ku gheco, aku
Dikiri gakuri bo a su Isarailanoa dakareki kuta
kia. 11 Dikiri pi Musane: Gbg pino nig3 ma gya bo
gors sinda pinkin ya? Bee kd daboya dasi ki ma
ke 1 téno, onigi gi ma ndani Kei gors sinda pinkin
ya? 12 Mani gagagya kanyl ma n kakate, mani n
burino ke dasi, n ghdna nig5 de ghé pinola. 13 Aku
Musa pi Dikirine: Mok3n mé n ghé pino bite Misila
ku n gbanao. T6 Misilano ma, 14 oni gi o busu di
denoneiro. Zaaka 0 d5 ku n kua ktoo, ndi bo n suwa
tetentg. O d3 kd n téluku dig ka 6 musu, ndi dowere
are a gun fanantg, gwdani s3 té gun. 15T6 n gbé pino
d¢ kanto g3no, buri ka 0 ya pii mano ni pi: 16 Dikiri
fua a g¢ ka gbg pino busu kd a la darinen, abire yain
a 1 dede gharannan. 17 Dikiri, n n ghana z3k3 monne
sa, 1akii n 0 na n pi 18 ndi po £ likalikaro, i ghéke vi
z3Kk3, ndi ghéno yd vanino ku n taarino kérhma, ama
ndi to taaride bo pdro. Ndi deno ya vanino wi n
burino musu ari a gé a pé n sdkpenoa ku 1 nasiono.
19 Lakd n suruu ke ki gbg pinoo na zaa Misila ari 0
gee 0 Kao la, n nn durunna kérma n gheke z3Kk3o gun.

Zukakarino, wétdammanaa
20 Aku Dikiri pi: Laka n wé kéma na, mani suru
ke kinwo. 21 Ama l4kii madig3 kun na akus3 ma
gakuri da anduniala pinki, 22 ghg ku 60 ma gakuri
é ku daboya ku ma ke Misila kd gharanna gdnwo
ku 0 ma le 0 ma gwa gén kuri 0 gi ma ya maino, 2311
gbéke ni wé si busu ki ma la da n dizinonee pilero.

Gbg ku 0 ma gya bono> ke ni wé sialero. 24 Laka
ma zdbleri Kalebu nésee bo ado na, a témai ki nese
doo, mani to a g¢ busu kd a géen pli gin, a burino
ni le tubi U. 25 Zaakd Amalekino ki Kanaanon ku
guvuten gwe, a era a da gharanna zén zia Isira Téra
kpa.

26 Dikiri pi Musane ki Harunao: 27 Gbg vani dino
nizuka kdmai goro sinda pinkin ya? Ma zuka ku oten
kdmai ma. 28 N pirine maku Dikiri ma pi ma kun.
Lakii 0 wé kéma na, len mani kenine le. 29N géno
ni g5 Kéte gharannan la, 11 gh ka 0 ka wg baro ke
a dealans pinki. N gbg ku 0 1 néro akus3 0 zuka
kamainos 30 ni g& busu ki ma a la dannenlo, séde
Yefune n¢ Kalebu ku Nuni né Yosuao baasiro. 31 N
né ka 0 pi oni n kukdnon mani g¢ kdnwo, de 0 busu
kud 1 deno gii pi nna ma. 32 M3Kk3no s3, 1 geéno ni
g5 katena gbarannan lame. 33 N néno ni psno dada
gbarannan la ari we bupla, 0 1 dens ndani sari gh
le. N deno g&¢no ni g5 gbérannan la 1 pinki. 34 Lakii 0
busuu pii yake goro bupla na, len onig3 nya vani gbe
le le ari we bupla, wé dodo goro dodo, onig5 d5 1an
iberesena kimao de na, 35 Maku Dikiri maku mé
ma yd pii 0, leme s3 mani ke ghg vani ku 0 kakaramai
pinone le. Oni gaga ghdarannan la 1 pinki.

36 Gbg kd Musa 11 z1 0 busuu yake kd 0 su 0 busuu
pigyabo 0to 0 zuka ddano, 37 Dikiri gagagya ka gbg
pinogu, akud 0 gaga. 38 Gbg ku 0 gee 0 busuu yakee
pino té, Nuni né Yosua ku Yefune né Kalebuo mé 0
g5 ku wendiio.

39 Musa y4 pino ghd Isarailanone pinki, ak 0 35
d> manamana. 40O fute konko kdakukaaku, 0 mii

pt kpinoa O pi: A gwa, 6ten gé gu ku Dikiri on. O
6 durunna d5 sa. 41 Musa pi: Bdyai aten pa Dikiri
yanee? Abire ni si kero. 42 Asun géro, zaakud Dikiri

ku kadoro. A ibereno ni 4 ble ku ziio. 43 Amalekino
ku Kanaanon ku & are gwe. Oni 4 dede ku fénedao.
Dikiri nig5 ku kadoro, ku a gi téii yai. 4 Aka o
sdghdna ke 0 mii p¢ kpinoa, bee ku Dikiri baka
kunna kdnwo akpatii g5 bliran kit Musao. 45 Aku
Amalekino ki Kanaa ku 0 ki gusiside pinno leterhma

0 11 blé ku Ziio 6 périma ari Joma.
20

Ibona gbén

(Bon17:1-7)
1Isarailans ka Zini gbdrannan 1 pinki mo kdaku
gun, akua o0 vute Kadesi. Gwen Miriamu gan, 0 a
Wi. 21 kun 6 miro, aka 6 kakara Musa ka Harunaoi.
30 zuka ka Musai 0 pi: T6 o gaga ya ku ghg ku 0
gaga Dikiri areno, de abire sina. 4 Bsyai a su kuoo
gbaranna dikinan de 0 gaga la ku ¢ p3kadensoo?
> Bjyai a bote koo Misila a su koo gu vani dikina
gunn? Pjblewe ke kaka li ke geepi n¢ ke bisi ku
laro, akuss i ku la 0 miro. 6 Musa ka Harunao
g0 paria 0 gee dakareki kpélelea 0 wute 1 nesele
kutena, aku Dikiri gakuri bo a surima. 7 Dikiri ya
0 Musane a pi: 8N go s¢, moksn ku n vini Harunao
a gbg pino kakara a ya o gbesi direne n wara, 1 ni
bon. Len ni { bonine gbe pin 0 mi le ka n pskadeno.
9Musa goo s¢ Dikiri are 1dk{i a One na. 10 Musa kua
Harunao N kakara ghési pi are, aku a pifne: A ma
4 sagbanadens! A ye 0 1 boare ght dinn ya? 11 Aka

Musa > s¢ musu a ghee pii 1& ka a gooo gén pla. I
bd manamana, akd 0 mi kd n pskadens. 12 Aku
Dikiri pi Musane ki Harunao: Zaaku adi ma ndani
ke a ma t5 bo Isarailanonero, ani gé kinwo busu
kd maten kparhmanlo. 13 Meriba isébokin gwe, gu
ku Isarailan» zuka kan Dikirii, akd a a ludakenaa
miNne.
Edomuny gina Isarailanone 0 géte 1 busula

14 Musa ghéno Zi 0 bo Kadesi 0 gée Edomuno kina
Kinaa 0 pi: Ok3no n dane Isarailans pi, n wari kd a 6
1én> d5 pinki. 15 O dizino gée Misila, aku o gii ke gwe.
Misilano wari d>wa ku 6 dizino. 16 O wiki l¢ Dikiria,
aku a ya sikuoo. A a Malaikaa 71 & bo kuoo Misila.
Tera sa 6 ku Kadesi, n busu lézekin. 17 N ¢ gba z¢
0 géte n busuua. Oni géte burano ke geepi bunsaro,
Oni & 15g>'i miro. Onig3 té Kina zéda gimme. Oni
lite oplai ke ozeiro ari 0 gé géteo n busula. 18 Aku
€domuno pinne: Anile & géte 6 busuuaro. T6 a gi, 6ni
bo 0 dadle ku fénedao. 19 Isarailans pinne: Oni géte
zédaame. T6 0k3no ke ¢ p3kaddens & 1 mi, Oni a fina
bo. Gétenaan 6ten wete ado. 20 Edomuno pi: Ani le
a gétero. Aku n Zikarino bte dasidasi 0 su danle ka
gbanao. 21 Zaaku €domunos gi Isarailanone 0 géte n
busuua, aku Isarailans panne.

Haruna ganaa
22 Tsarailano b0 Kadesi 1 pinki 0 ka Oru kpia
23 €domu busu 1ézekin. Gwen Dikiri yd on Musane
kd Harunao a pi: 24 Haruna ni k4 a dizinola tera,
ani g¢ busu kd maten Isarailano gha gunlo, ku a

gbénon pla a gi ma ya ma zaa Meriba yai. 25N

Haruna ku a né €leazao s¢ n didi kdnwo Oru kpia
26 Haruna p3kasano botea n da a né €leazane gwe.
Gwen Haruna ni gan a ka a dizinola.

27 Musa ke lakii Dikiri one na. A didi Oru kpia
gbg sinda pinki wara 28 3 Haruna p3kasans bbtea
a da a n¢ €leazane, akd Haruna ga kpi pli musu
gwe. Kud Musa ku €leazao kipa kpi piia 29 akus3
Isarailan> ma kd Haruna ga, aku 0 a g¢ wénda ke
gors baraakuri.

21

Ziblena Kanaansa Negevi bitsun

1 Aradi ku a kua Negevi busun kina bi Kanaa
gbéme. Kd a ma Isarailanon té¢ Atarimu zén Oten su,
aku a bo a danle ka Ziio a i gbékens kaka. 2 Aku
Isarailano I¢ s¢ Dikirine 0 pi: TO n gbg pino nawere 6
o1, Oni N Wéteno kakate madmmam. 3 Dikiri Isarailans
ya ma, aku & Kanaa pino kparima. O 11 kdkate ki 1
WEeteno pinki, akud 0 t5 kpa gu pline Joma.

Mbgoté mlée

4K 0 fute Oru kpi pi Kinaa, 0 Isira Téra z¢ s¢ de 0
pa €domuno busuune. Aku 0 f menaa zén > 0 Luda
kd Musao taari € 0 pi: Bdydi a 6 bste Misila de 0
gaga gbarannann? P3ble kunlo, i kunlo, o za p3ble
gina din. 6 Aku Dikiri mlé pésino Zirhma 0 n lele,
aku 0 gaga dasidasi. 7 Gbéno s Musa kinaa 0 pi: O
durunna k¢, zaaku o Dikiri ku mok3nwoo taari &, N
kute kenewere de a 0 kéksa ku ml¢ dino. Ak a kute
kénenne. 8 Dikiri pine: N mlg pi i loko lia i péte. T6
mle gbé 1§, t6 4 wé st & a gwa, ani aafia le. 9 Akd a

mbgoté pimlé U & loko lia & pite. T mle ghe 1¢ akus3
a w# st & mdgoté mlge pii gwa, adi aafia le.

Isarailans pana Edomuns ku Mbabuno busunone

10 Tsarailano da zén, akd 0 buraa kate Obo.
11 Bona Obo 0 gte 0 buraa kate Iye'abarimu
gbdrannan Msabuno busu ifaboki kpa. 12 Bona
gwe 0 gte 0 buraa kate Zeredi guvuten. 13 Bona
gwe 0 buraa kate Ano bara dire, ghdranna ku a
kd Amorino busu 1ézekin. Ano pime Moabuno ku
Amorino busuno 1ézeki 0. 14 Abire ydin 0 pi Dikiri
zZikatakada gun:

Wacebu ku a ka Sufa busun kit Ano swa'»neno
15kud n guvute ki 0 ta ari Aranoo

Mboabuno busu lézekin.

16 Bona gwe db 0 gee Lgo, gu ku Dikiri pin Musane:
N ghéno kakara ma i kparhma. 17 Gwen Isarailans
l¢ dikina sin:

I bo I>gon, ghasa 0 1¢ sine,

1815g5> ku 6 don'aredens y5 Kk lino,

15g> ka kineno pa kd n gono.

Bona ghdrannan 0 gée Matana. 19 Matana ghera
Nalieli, Nalicli gbera Bamo. 20 Bamo gbera guvute
kd a ka Moabuno busun, gu kd Pisiga mis3nte are
do gharannaa.

Ziblena Si5 ku Oguooa
21 Isarailans ghéno Zi Amorino Kina Sisa 0 pi:
22N 6 gba z¢ 0 géte n blsuua. Oni pa burano ke
geepi likpelaro, 6ni & 15g>'i miro. Onig3 té Kina zéda
gumme ari 0 g¢ géteo n busula. 23Si5 di n gha z£ 0
géte a blsuuaro. A a zikarino kakara 1 pinki, 0 bdte
Oten gényi ghérannan. Ku 0 ka Yaza, 0 zii ka ku

Isarailano, 24 aku Isarailano 11 dede ku fénedao o n
busuu sirhma zaa Ano ari Yabokui Amonino busun,
zaakd Amonino busu 1ézeki pi pasi, adi si génlo.
25 Isarailano Amori wéteno si pinki ka Eseb30 ki a
lakutuns pinki, akt 0 vuten. 26 Eseb3me Amorino
kina Si5> wéra u. Si5 Zii ka ya ko Moabuno kina
kdakuo, aku a a busuu sia ari Ano swai. 27 Abire ydin
kereno di pi:

A m3 E€seb3,

0 Si5 wéra pi keke 0 kate!

28 T¢ bo Eseb3 ya,

Zikarino bo Si5 wéte pii gun,

0 Moabuno busu wéra Ara kakate

Ano mii sisi gh# pino.

29 Waiyoo Moabuno!

Kemosi ghagbarino, a kakateme!

Kemosi to 4 g3ghéno faksa,

a4 & nogbéno kpa Amorino kina Si3a Zizono 1.

30 Aku o 1 fu,

0 1 dede zaa Eseb3 ari Dib3.

O n kakate ari Nofa ki Medebao.

31 Len Isarailans vute Amorino busun le. 32 Musa
gbéno 71 Yaza asiri gwa, aku Isarailans gwe si ku
a lakutuno pinki, 0 p¢ Amori ku 0 ka gwenoa.

33 Aku Isarailang lite 0 Basd z¢ s¢. Aku Basa kina
Ogu geenyl ku a zikarino n pinki 0 zii ka kunwo
€derei. 34Dikiri pi Musane: Nsun vina kenero, zaaka
ma a nanne n >i kd a gh&no ki a buisuuo pinki. N kene
lakd n k& Amorino Kina Si3 kd a ki ble E€seb3ne na.
35 Ak 0 Ogu d¢ ku a néno ku a Zikarino 11 pinki, bee
gbé men do di boro, aku 0 a busuu pii si.

22

Mbabuns kina Balaki Balamu Sisinaa
1 Isarailan> da zén, akd O buraa kate Moabuno

busu sén Yoda bara dire kua & are do Yerikoa.
2 Zipo n¢ Balaki Mbabuno kina é 1aka Isarailano ke

Amorinone na, 3 aku swee ké Moabunogu, vina 1 ku
Isarailano dasike ydi. 4 Akd Moabuno pi Midia ghg
z3k3none: Pari dikina ni p3 ku a likawaino ble pinki
lan ztw di s s6 na. 5 Aku Balaki ghéno Z1 Beo né
Balamua ari Peto, Yuflati sare a be busun. A pifing
0 a sisi a su, 0 pine: Gbg keno bo Misila 0 dagula 0
kate ma sare. 6N ya nna! N m3 n 1¢ kefinemene,
zaaku 1 ghana demala. Odig3 d5ro ke mani le ma
71 blerima ma périma busu din gwee. Ma d5 ku gbé
ku n samana One nig3 de arubarikade time. Ghé ku
n sa vani One s3, anig3 de laaribona p3 tme.

7Mbabu ku Midia ghg z3k3no da zén, 0 masokena
gba ki oni da Balamune kuna. Ku 0 ka a Kinaa, 0
ya ku Balaki 11 Zioo One. 8 A pirine: A ila, mani ya
ku Dikiri ni omene odre. Akd Mboabu kinane pino 1
Balamu bea. 9 Aku Luda bo a su Balamua a ala a
pi: Dinon gbg ku 0 ki kinwo dikinans tu? 10 A wea
a pi: Zipo né Balaki, Moabuns kina mé & i zima. O pi
11 ghg keno bo Misila 0 dagula. Akd a pi ma sumalé
kenneare de a le & 1 blerima a pérhima. 12 Aku Luda
pine: Nsun tényiro. Nsun sa vani oninero, zaakd ma
arubarikaa dangu k. 13 Kd Balamu fute konko, a pi
Balaki kinanenone: A t4 & busun, zaaku Dikiri gi ma
tédi. 14 Akd Moabu kinane pino fute 0 ta Balaki kinaa
0 pi: Balamu gi su kuooi.

15 Balaki ¢ra a kinane pandens zi do, i dasi ku
N gakurio de gbg kdakuno p3la. 16 Ku 0 ka Balamu
Kinaa, 0 pi: Zipo né Balaki pinsun t6 p3ke kpanne ku
suna a kinaaoro, 17 zaaku dni gha kenne manamana.
P5 Kk n Oare pinki, &ni ke. N ya nna! N m3 n 12 keare
gbé pinoa. 18 Aku Balamu pi Balaki zirii pinone: Bee
to Balaki andurufu ku wura kd a ku a beaoo kpama
pinki, mani f5 ma bo Dikiri ma Luda ya kpero, bee
fiti. 19 A i la gwaaniala laki gb# kdakuno ke na ari
ma ma d» ya kua Dikiri ni karamene. 20 Luda bo a
sula gwdani a pine: Zaaku ghg dikinano su n sisi, n
fute n g¢ kiinwo, ama ya kd mani on n Ke.

Balamu zaakiyd'onaa

21 Balamu fute konko a gaarii yi a zaakine, aku a
gte kK Moabu Kinane pinco. 22 Luda po f& ka a gie
yai, akd Dikiri Malaikaa gte a z¢ & z¢ z3ne. Balamu
di a zaaki kpe, a zikeri ghénon planon té kdao. 23 Ka
zaaki pii e Dikiri Malaika zena z¢ gun a féneda woto
a kuna, aku a lite sén. Balamu a ¢, akd a ¢ra a da
zén. 24 Dikiri Malaikaa gée a z¢ z¢ tererennan geepi
likpe ku ghe karaa likaino dagura. 25 Ku zaaki pi
Dikiri Malaikaa &, a na gbiia a Balamu gbd 1>a. Aku
Balamu ¢ra a a 1¢ do. 26 Dikiri Malaikaa ¢ra a g
are do a z¢ gu kpakoto ku a liteki viron. 27 Kd zaaki
pi Dikiri Malaikaa pii e, a kute ka Balamuo. Aku
Balamu po f¢ & a 1¢ ku gooo. 28 Aku Dikiri zaaki pii
gha l¢ a ya 0 Balamune a pi: Bdn ma kénne n ma le
ari gén aak3? 29 Balamu wea a pi: Ku n y3nkoya
kémene ydime. T6 méa féne kuna, de ma n de gino.
30 Aku zaaki pii pine: N zaaki kd ndig3 dia goro sinda

pinkia ari suna ghdrame ma uroo? Ma kenne le ya
ya? A pi: Oi. 31 Aku Dikiri Balamu w¢ Kéne, a a
Malaikaa e zena zén a féneda woto a kuna. Akud a
kute & mii péte.

32 Dikiri Malaika a la a pi: B3ydin n n zaaki l¢
ari gén aak32? Ma su z¢ z3nneme, zaakl n wamene.
33K zaaki pi ma e, akd a litemene ari gén aaks. TO
adi litemene yaro, de ma n de ma a to. 34 Balamu
pl Dikiri Malaikaa piine: Ma durunna k¢, zaaku
ma d5 ka n z¢ zmenero. Zaaku ma genaa kénne
ini, mani era ma ta. 35 Aku Dikiri Malaikaa pi
Balamune: N g¢ ku gbg pino, ya ki mani dannen n
0. Aku Balamu gee ku Balaki kinane pinoo.

36 Ku Balaki ma Balamu ten su, akd a gee a
daale wéte ka a ka Ano bara, Moabuno busu 1ézekin.
37 Aku & pi Balamune: K ma ghéno Zi 0 n sisi ya,
a ke dera ndi suroo? Mani {5 ma gba kennenloo?
38Balamu wea a pi: Ma su sa, ama ma ya sinda pinki
ona z¢ viro. Ya ki Luda ni damenen mani o. 39 Akd
Balaki g¢e ki Balamuo Kiria'uzo. 49 A sa 0 ku zuno
ki sdno a a ndboo kpa Balamua ku kinane ku 0 ku
kdao lecleno. 41 Ku gu dd, a Balamu st a gee kaao
Bamobaali. Gwen Balamu Isarailan> bura kpado

en.
23

Balamu ya kdaku kil a é onaa

1 Balamu pi Balakine: N ghagbaki bomene la
men suppla, n sumene kK zusano mén suppla ku
sdkarono men suppla. 2 Balaki ke 1dkti Balamu One
na, akd 0 sa 0 ku zusaao ku sdkarooo ghagbaki

pinoa pinki. 3 Akt Balamu pine: N ze nsa'opoi. Mani

g¢é ma gwa to Dikiri ni su yd omene, mani yd ku

ani omene onne. AkuU a gee a ze gulei ghaagbaaa.

4Luda su a a le, akd Balamu pine: Ma gbagbaki

bo mén suppla, akd ma sa 0rhima pinki ki zusaao ki

sakarooo. 5 Dikiri y4 dane a 1én, akd a pi: N era n

gé n Balaki le n one 1akii ma danne na. 6 Akd a ¢ra a

gée a alé zena a sa'opoi ki Moabu kinaneno 1 pinki,

Takuaydkdaeeoanpi

Mbabunb> kina Balaki ma sisi Siria busun,

aku ma bo ifaboki kpa kpino kinaa ma su.

A pi ma boare Isarailans kpe,

ma su ma sa vani oars Yakubu buri pinone.

8 Mani ke dera ma gbé ku Luda di 1 kdrono kaa?

Mani ke dera ma bo ghé ku Dikiri di bo n kperono
kpee?

9Zaa kpi mis3nteca matenin e,

zaa gu lei musu maten we sinle.

Gbg pinon ku ndona,

0 1 zida dite ndona ku buri pandeno.

10Yakubu burinon dasi lan busu'atg ba,

oni f5 0 Isarailan> naro 0 n 1¢ d3ro.

Luda té ma ga g5 de lan a gbéno p3 ba,

ma lakana g5 de 1an n p3 ba.

11 Aku Balaki pine: N kémene deran gwee? Ma su

kinwo de n ma iberens kamene, akd sa manan n

Onne ya? 12 A weéa a pi: Ya kd Dikiri damene ma lénn

mani oroo?

Balamu yd plade ku a é onaa
13 Balaki pine: N m3 0 gé gu pandea, gu Ku ini
i en. N n kdmene gwe, zaaka 1 kpadome ini e,
ini N e N pinkiro. 14 Akd a gée kdao gudakparino
buran Pisiga kpi mis3ntea. A gbagbakibo gwe mén

suppla, aku a sa 0Orhima pinki ki zusaao kd sdkarooo.
15 Aku Balamu pine: N ze n sa'opoi la, mani gé ma a
le gwe. 16 Aku Dikiri su a ya dane a 1én, akud a pine:
N eran gé i Balakile i one 1dkiima danne na. 17 Aku
atraa gee a alé zena a sa'opoi ki Moabu kinanenoo.
Balaki a la a pi: Dikiri pi deramee? 18 Aku a ya ku a
ee0apl

Zipo n¢ Balaki,

n sd kpa n ma ya ma!

19 Luda bi bisasirinlo ku a ghasa a ¢ke to,

adi nése lite 1an bisasiri baro.

Ani giya ku a 0 keiya?

Ani gi I¢ ku & ghénne papai ya?

20 A pimene ma sa mana onnemie.

A arubarikaa dangu, mani f5 ma giro.

21 M4adi ya vani ke e Yakubu burinoaro,

madi yad'dmmana ke e Isarailanoaro.

Dikiri i Luda ku kurnwo,

0di a kike t5 sé lein té.

22T,uda n bjte Misila,

0 ghana vilan zusénte ba.

23 0ni f5 0 p3 da Yakubu burinoaro,

oni f5 0 alesi béne kpéa Isarailanonero.

Zaa gbadra onig3 o  ya musu,

yd ku Luda kén gwe.

24 Buri pii di fute lan musuda ba,

adi a zida bi lan mususaa ba.

Adi wttero ari a gé p3 ku a so,

aria gé pska a deno aru mi.

25 Balaki pine: Nsun 1 kdro. Nsun sa mana onne
sero. 26 Balamu pine: Madi onne ka ya ku Dikiri
damenen mani oroo?

Balamu ya aakide ku a é onaa
27Balaki pi Balamune: N m3 sa, mani g¢ kinwo

gu panden. Odig5 dro t6 ani ke Ludane n ghé
pino kdmene gwe sa. 28 Aku Balaki gee kdao Peo
kpi musu ku a are do gbdrannaa. 29 Balamu pine:

N gbagbaki bomene la mén suppla, 1 momene
kd zusano mén suppla ku sakarono men suppla.
30 Balaki ke 14kii @ One na a sa 0rhma KU zusaa pino
ku sdkaroo pinoo.

24

1 Ka Balamu e sa mana ona Isarailanone ka
Dikirigu, adi g¢ maso ke lan ya ba doro, akt a are d>
gbdarannaa. 2Kud a wé zU, aku a Isarailans e katena n
buria. Luda Nini kipaa, 3akd a ya kd a ee 0 a pi:
Beo né Balamu yan di,
makud ku ma wé kéna yan di.
4Maku ki madi Luda yd ma yan di.

Ma Gbanasindapinkide wégupu €,

ma wute nésele kutena, ma wé wéna.
5Yakubu burins burakatena mana fa!
Isaraila bizakutanon mana!

6 O katena 1lan guvute dakono ba,

lan swa ddro kara buno ba.

O de 1an za li ka Dikiri bano ba,

lan sida li ka 0 ku i sareno ba.

7Inin orozano pa yérere,

N p3tinano ni i le manamana.

N kina gbana nig5 de Agaga p3la,

n kpata ni t5 bo.

8 Luda n bjte Misila,

0 ghdna vilan zusénte ba.

Odi 71 ble buri ku 0 iberee kpa kunwonoa,

0di n wano wiwi 0di n papa ka kaao.

9 0di s3pete 0 wiite 14n musuu ba,

di m¢ ani f5 a n futee?

Luda arubarika da gbg ki oni sa mana onnesnogu,

a gbg ku oni sa vani onneno ka.

10 Balaki p> f§¢ Balamui a one dda a pi: Ma iberens
kana yain ma n sisi, akil n sa mana ornne gén aak5
y&? 11N ta n bea g5no. Ma pi mani gha kenneme y4,
akus3 Dikiri ginne n 1dada le. 12 Balamu pine: Madi
0 ghé ki n A zZimanoneroo! 13 Ma pi bee t6 n ma gha
n be ka a pana kd andurufuuo kd wuraao, mani
bo Dikiri ya kpe ma ya ke ki ma zida poyeinaaoro,
a mana ke a vani. Ya ku Dikiri pi ma on mani o.
14 Maten td4 ma ghéno Kinaa sa. N m3 ma onne laki
gbé pino ni ke n gbénone na zia.

Balamu ya siik3de ku a é onaa
15 Aku Balamu ya ku a e 0 a pi:

Beo né Balamu yan di,
maku ku ma wé kéna yan di.
16 Maku ki madi Luda yd ma yén di.
M4 Luda Musude nesegunya d>.
Ma Gbanasindapinkide wégupu &,
ma wute nesele kutena, ma wé wéna.
17 Maten Isarailano e, adi ke teranlo,
mateni n gwa, a goro di ka giaro.
Susune ni bo Yakubu burino té,
kpatableri ni bo Isarailano té,
ani Moabuns mi wiwi,
ani zukakari pino mitoko f3f5.
18 €domu busuni g5 a p3 4,
a ibere Sei busu ni g3 a p3 d,
Isarailano ghédna nig3 karame.

19 Yakubu buri ke ni ki blemma,

ani gb¢ kpara ku 0 g5no kakate.

20 Balamu Amaleki burino e, akti a ya ki a ee 0 a pi:
Amaleki burins bi burino midemse,

ama oni kakate za.

21Kud Balamu Kenino &, aktd a ya ka a ée 0 a pi:
A kuki gbana gingin,

a sa ku gbt musu.

22 Bee ku abireo oni 4 kakateme,

Asirians ni 4 kaku Zizono .

23Balamu ya kua a ee 0 do a pi:

O'o, to Luda ke le, di mé ani boo?

24 G6'iteno ni bo Sipiru busun,

oni Z1 ble Asirians ka Eberunoa,

ama m3k3sno ni kakateme se. o
25 Balamu fute a ta a bea, akd Balaki da zén se.



XXVi

Luda ya takada ku Bisd yao
Portions of the Holy Bible in the Busa language of
Nigeria
copyright © 2005 SIM International
Language: Bisd (Busa)

Translation by: SIM

This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.

You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.
Permissions beyond the scope of thislicense may be available if you contact
us with your request.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-10-10

PDF generated using Haiola and XeLaTeX on 11 Nov 2022 from source files
dated 9 Oct 2020
8631d380-7d17-5581-abf9-174814e8ccc3


http://www.sim.org
http://www.ethnologue.org/language/bqp
http://creativecommons.org/licenses/by-nc-nd/3.0/
http://www.sim.org
http://www.sim.org
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	NARONAA

